
Stqarrija ghall-Istampa

ll-Lussemburgu, is-26 ta’ Mejju 2021

L-integrazzjoni tal-perspettiva tal-generi fil-bagit
tal-UE: wasal iz-zmien li I-kliem jissarraf f’azzjoni

L-UE ilha Zzmien twil impenjata favur l-ugwaljanza bejn il-generi. Izda ftit li xejn ittiehdet azzjoni
ghall-integrazzjoni tal-perspettiva tal-generi: fi kliem iehor, biex l-ugwaljanza bejn il-generi tigi
promossa b’mod sistematiku u attiv fit-tfassil tal-politika u fl-infiq tal-bagit tal-UE. Skont rapport li
gie ppubblikat illum mill-Qorti Ewropea tal-Awdituri, il-prerekwiziti mehtiega ghadhom negsin.

L-idea wara l-integrazzjoni tal-perspettiva tal-generi hija sempli¢i: jehtieg li |-generu jittiehed
inkunsiderazzjoni fl-istadji kollha u fl-ogsma kollha tat-tfassil u tal-implimentazzjoni tal-politika.
L-ibbagitjar sensittiv ghal kwistjonijiet ta’ generu ma jirrigwardax biss il-finanzjament ta’ inizjattivi
espliciti dwar l-ugwaljanza bejn il-generi. Huwa jirrigwarda I-fehim tal-impatt tad-decizjonijiet bagitariji
u dawk ta’ politika dwar I-ghanijiet tal-ugwaljanza bejn il-generi, u I-uzu ta’ din l-informazzjoni biex jigu
aggustati l-inugwaljanzi billi jigu introdotti bidliet fin-nefqa u fid-dhul pubblici.

“L-ugwaljanza bejn il-generi hija valur fundamentali tal-UE”, galet Eva Lindstrom, il-Membru tal-Qorti
Ewropea tal-Awdituri responsabbli ghar-rapport. “Ittiehdu xi impenji, izda |-progress lejn il-kisba
tal-ugwaljanza miexi bil-mod wisq. L-ugwaljanza bejn il-generi fl-Ewropa tinsab f’riskju, u nafu li
l-effetti tal-pandemija tal-COVID-19 mhumiex newtrali ghall-generu. Wasal iz-Zzmien li I-Kummissjoni
tiehu azzjoni u tibda tuza I-ibbagitjar skont il-generu fic-Ciklu bagitarju 2021-2027 il-gdid, u fl-Istrument
Next Generation EU.”

L-awdituri vvalutaw jekk l-integrazzjoni tal-perspettiva tal-generi kinitx giet applikata fil-bagit tal-UE
mill-2014 ’il quddiem. ll-konkluzjoni taghhom hija li ghad ma hemm |-ebda qgafas effettiv ghall-appogg
tal-integrazzjoni tal-perspettiva tal-generi, u li ¢-¢iklu bagitarju tal-UE ma hax inkunsiderazzjoni
l-ugwaljanza bejn il-generi b’'mod adegwat. II-Kummissjoni Ewropea ftit li xejn tat attenzjoni
ghall-analizijiet tal-generu ta’ politiki u programmi tal-UE, u ftit |li xejn ghamlet uzu mid-data u
mill-indikaturi dizaggregati skont is-sessi. Perezempju, l-awdituri sabu li 4 biss mit-58 programm ta’
nfiq ghall-perjodu 2014-2020 kellhom objettivi espli¢iti relatati mal-generi, u 5 programmi ta’ nfiq biss
kellhom indikaturi relatati mal-generi. Madankollu, huma sabu li fogsma fejn ir-rekwiziti legali gew
stabbiliti fid-dettall, dan iffacilita I-inkorporazzjoni tal-ugwaljanza bejn il-generi fil-programmi.

Ammont sinifikanti ta’ finanzjament mill-UE se jintefaq taht I-istrument Next Generation EU (NGEU) u
I-Qafas Finanzjarju Pluriennali (QFP)2021-2027 il-gdid, u l-awdituri jaghmlu ghadd ta’

L-iskop ta’ din l-istqarrija ghall-istampa huwa li jinghataw il-messaggi principali tar-rapport specjali mahrug mill-Qorti Ewropea
tal-Awdituri. Ir-rapport shih jinsab fuq eca.europa.eu.

rakkomandazzjonijiet specifici biex jghinu lill-UE tissodisfa |-impenn taghha favur l-integrazzjoni
tal-perspettiva tal-generi.

Huma josservaw ukoll li, ghalkemm I-Istrategija |-gdida dwar I-Ugwaljanza bejn il-Generi ghall-2020-
2025 Ziedet I-impenn tal-Kummissjoni ghall-integrazzjoni tal-perspettiva tal-generi, il-prerekwiziti
fundamentali u azzjonijiet specifici ghadhom negsin. Fl-istrument NGEU, hemm impenn biex
l-ugwaljanza bejn il-generi tittiehed inkunsiderazzjoni taht il-Facilita ghall-Irkupru u r-Reziljenza, li hija
I-akbar parti tal-istrument. Pjanijiet nazzjonali ghall-irkupru u r-reziljenza se jkunu mehtiega biex
jispjegaw kif il-mizuri proposti mistennija jikkontribwixxu ghall-ugwaljanza bejn il-generi. Madankollu,
l-awdituri jigbdu l-attenzjoni ghall-fatt li n-nuqqas ta’ indikaturi komuni se jaghmilha difficli biex
ir-rizultati, inkluzi dawk rigward |-ugwaljanza bejn il-generi, jigu mmonitorjati u jinghataw segwitu.

Informazzjoni generali

L-ugwaljanza bejn il-generi hija wiehed mill-valuri fundamentali tat-trattati tal-UE. Bhala medja, I-Istati
Membri gabu puntegg ta’ 67.9 minn 100 fl-Indi¢i tal-Ugwaljanza bejn il-Generi tal-UE tal-2020 prodott
mill-Istitut Ewropew ghall-Ugwaljanza bejn is-Sessi (EIGE). Madankollu, is-sitwazzjoni tvarja b’mod
sinifikanti bejn Stat Membru u iehor.

Ir-Rapport Specjali Nru 10/2021: “L-integrazzjoni tal-perspettiva tal-generi fil-bagit tal-UE: wasal iz-
zmien li I-kliem jissarraf f'azzjoni” huwa disponibbli bl-Ingliz fuq is-sit web tal-QEA (eca.europa.eu);
lingwi ohra tal-UE se jkunu disponibbli f'qasir zmien.

